
Sì da voî non ho ottegnúo

Nì de burla, nì da vei,

Che de rendeme à un sarúo

M'aggæ fæto ro piaxei.

Se à ra serva dei dro dio

Pe uña recomandaçion,

Mi son stæto ben servio,

Con un brutto renegon:

Che in sti cæti a no s'intriga,

Che ne parle à ra mamà:

Che altrimenti a se ne sbriga,

Con scrovîme à ro pappà.

Se ho mandao quarche biggetto

Pe un garçon de savattin,

O de scioî quarche maççetto

Pe ro paggio dro vexin:

De retorno son vegnúi

Brutti, cœutti e sberruffæ:

Che son stæti reçevúi

Con un fracco de bacchæ.



5

Quante nœutte e giorni ho perso

Per vei de despontellâ,

E piggiâve pe ro verso

De poreive un pò parlâ?

Ma semeño in ne l'areña,

Façço in mâ un desfondorao:

